



ՈՐՈՇՈՒՄ
 9 ապրիլի 2014 թվականի №84Ա
ք.Երևան
«ԷՆԵՐԳՈՏԵԽՆԻԿԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ «ԷՆԵՐԳՈՏԵԽՆԻԿԱ-1» ՀՈՂՄԱՅԻՆ ԷԼԵԿՏՐԱԿԱՅԱՆՈՒՄ ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ ՏՐԱՄԱԴՐԵԼՈՒ ՄԱՍԻՆ 

Հաշվի առնելով, որ՝
ա) Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2006 թվականի սեպտեմբերի 29-ի (217Ա որոշմամբ «Էներգոտեխնիկա» սահմանափակ պատասխանատվությամբ ընկերությանը (այսուհետ՝ Ընկերություն) տրամադրվել է 150 կՎտ դրվածքային հզորությամբ «Էներգոտեխնիկա-1» հողմային էլեկտրակայանի կառուցման (0218 լիցենզիան (այսուհետ՝ Լիցենզիա)՝ մեկուկես տարի գործողության ժամկետով,
բ) Հանձնաժողովի 2008 թվականի մարտի 28-ի (155Ա, 2009 թվականի սեպտեմբերի 16-ի (584Ա, 2011 թվականի մարտի 29-ի (131Ա, 2012 թվականի մարտի 27-ի (94Ա և 2013 թվականի մարտի 27-ի (90Ա որոշումներով Լիցենզիայի գործողության ժամկետը երկարաձգվել է մինչև 2014 թվականի մարտի 29-ը: Միաժամանակ, նշված որոշումներով Ընկերությունը Lիցենզիայի պայմանները չկատարելու պատճառով Lիցենզիայի գործողության ժամկետը երկարաձգելու համար պարտավորեցվել է սահմանված ժամկետներում համապատասխան երաշխավորագրերով երաշխավորված գումարի կեսը փոխանցել Հայաստանի Հանրապետության պետական բյուջե՝ փոխանցումը հավաստող փաստաթղթի պատճենը ներկայացնելով Հանձնաժողով, և ներկայացնել նոր երաշխիք, 
գ) Ընկերությունը 2014 թվականի մարտի 25-ին հայտ է ներկայացրել Հանձնաժողով, որով խնդրել է տրամադրել էլեկտրական էներգիայի արտադրության լիցենզիա, իսկ դրա անհնարինության դեպքում` երկարաձգել Լիցենզիայի գործողության ժամկետը՝ նշելով, որ հողմային էլեկտրակայանը պատրաստ է շահագործման, սակայն չշահագործելու պատճառը Հանձնաժողովի և Հայաստանի Հանրապետության քաղաքաշինության նախարարության սահմանած իրավական ակտերի միջև եղած անհամապատասխանություններն են: Ընկերությունը միաժամանակ խնդրել է Լիցենզիայի գործողության ժամկետը երկարաձգելիս իր նկատմամբ տույժեր չկիրառել,

դ) Ընկերության կողմից քաղաքաշինական նորմերի և Հանձնաժողովի 2013 թվականի նոյեմբերի 1-ի (374Ն որոշմամբ հաստատված էներգետիկայի բնագավառում գործունեության լիցենզավորման կարգի (այսուհետ՝ Կարգ) միջև անհամապատասխանության վերաբերյալ որևէ հիմնավորում չի ներկայացվել, ընդ որում Կարգի իրավաչափությունը հաստատվել է Հայաստանի Հանրապետության արդարադատության նախարարության կողմից դրա պետական գրանցման և պաշտոնական հրապարակման ուժով,
ե) Կարգի 28-30-րդ կետերով հստակ սահմանված են կայանի կառուցման ավարտը հավաստող, Հանձնաժողով ներկայացման ենթակա փաստաթղթերի ցանկը, այդ փաստաթղթերի ներկայացման հետ միաժամանակ էլեկտրական էներգիայի (հզորության) վաճառքի սակագնի սահմանման հայտ ներկայացնելու և կարգաբերման-գործարկման աշխատանքներ կատարելու պահանջները, որոնք, սակայն, Ընկերության կողմից չեն կատարվել, 
զ) Համաձայն Կարգի (3 հավելվածի՝ երաշխիքների ներկայացման կարգի 8-րդ կետի՝ Հանձնաժողովը, լիցենզավորված անձի լիցենզիայով սահմանված կառուցման ժամանակահատվածը երկարաձգելիս, որոշում է ընդունում երաշխիքի կեսը Հայաստանի Հանրապետության պետական բյուջե փոխանցելու մասին, 
է) «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 2013 թվականի հունիսի 19-ի №ՀՕ-86-Ն օրենքի 16-րդ հոդվածի համաձայն՝ արտադրական հզորությունների կառուցման գործունեության լիցենզիա ունեցող անձի կողմից այդ լիցենզիայի գործողության ժամկետի երկարաձգման նպատակով հանձնաժողով դիմելու դեպքում տրամադրվում է «Էներգետիկայի մասին» Հայաստանի Հանրապետության օրենքի 35-րդ հոդվածին համապատասխան արտադրության լիցենզիա, որը ներառում է նաև կառուցման ժամանակահատվածը, և 
հիմք ընդունելով «Էներգետիկայի մասին» Հայաստանի Հանրապետության օրենքի 17‑րդ հոդվածի 1-ին մասի «բ» կետը, 23-րդ հոդվածը, «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 2013 թվականի հունիսի 19-ի №ՀՕ-86-Ն օրենքի 16-րդ հոդվածը և Հանձնաժողովի 2013 թվականի նոյեմբերի 1-ի (374Ն որոշմամբ հաստատված կարգի (3 հավելվածի՝ երաշխիքների ներկայացման կարգի 8-րդ կետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. «Էներգոտեխնիկա» սահմանափակ պատասխանատվությամբ ընկերությանը տրամադրել «Էներգոտեխնիկա-1» հողմային էլեկտրակայանում (Հայաստանի Հանրապետության Շիրակի մարզի Մայիսյան համայնք) էլեկտրական էներգիայի (հզորության) արտադրության լիցենզիա՝ մինչև 2030 թվականի մարտի 29-ը գործողության ժամկետով, որից կառուցման ժամանակահատվածը՝ մինչև 2015 թվականի մարտի 29-ը:
2. Հաստատել «Էներգոտեխնիկա» սահմանափակ պատասխանատվությամբ ընկերության «Էներգոտեխնիկա-1» հողմային էլեկտրակայանում էլեկտրական էներգիայի (հզորության) արտադրության լիցենզիայի պայմանները (հավելված):
3. «Էներգոտեխնիկա» սահմանափակ պատասխանատվությամբ ընկերությանը` №0218 լիցենզիայի պայմանները չկատարելու պատճառով «Էներգոտեխնիկա-1» հողմային էլեկտրակայանի կառուցման ժամանակահատվածը երկարաձգելու համար, սույն որոշումն ուժի մեջ մտնելու պահից`
1) մեկամսյա ժամկետում «Էներգոտեխնիկա» սահմանափակ պատասխանատվությամբ ընկերության 2013 թվականի ապրիլի 25-ի (Է-041 գրությամբ Հանձնաժողով ներկայացված երաշխավորագրի համաձայն երաշխավորված հինգ հարյուր հազար դրամ գումարից երկու հարյուր հիսուն հազար դրամը №900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հանձնաժողով.
2) քառասունհինգօրյա ժամկետում Հանձնաժողով ներկայացնել հինգ հարյուր հազար դրամ գումարի նոր երաշխիք` մինչև 2015 թվականի մայիսի 14-ը գործողության ժամկետով:
4. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի՝ 
1) 2006 թվականի սեպտեմբերի 29-ի «Էներգոտեխնիկա» սահմանափակ պատասխանատվությամբ ընկերությանը «Էներգոտեխնիկա-1» հողմային էլեկտրակայանի կառուցման լիցենզիա տրամադրելու մասին» (217Ա որոշումը,

2)  2008 թվականի հունվարի 12-ի «Էներգոտեխնիկա» սահմանափակ պատասխանատվությամբ ընկերության կողմից «Էներգոտեխնիկա-1» հողմային էլեկտրակայանի վերաբերյալ փաստաթղթերը Հայաստանի Հանրապետության հանրային ծառայությունները կարգավորող հանձնաժողով ներկայացնելու ժամկետը երկարաձգելու մասին» (2Ա որոշումը,
3) 2008 թվականի մարտի 28-ի «Էներգոտեխնիկա» սահմանափակ պատասխանատվությամբ ընկերության «Էներգոտեխնիկա-1» հողմային էլեկտրակայանի կառուցման (0218 լիցենզիայի գործողության և «Էներգոտեխնիկա-1» հողմային էլեկտրակայանի վերաբերյալ փաստաթղթերը Հայաստանի Հանրապետության հանրային ծառայությունները կարգավորող հանձնաժողով ներկայացնելու ժամկետները երկարաձգելու մասին» (155Ա որոշումը,

4) 2009 թվականի սեպտեմբերի 16-ի «Էներգոտեխնիկա» սահմանափակ պատասխանատվությամբ ընկերության «Էներգոտեխնիկա-1» հողմային էլեկտրակայանի կառուցման (0218 լիցենզիայի գործողության ժամկետը երկարաձգելու մասին» (584Ա որոշումը,

5) 2011 թվականի մարտի 29-ի «Էներգոտեխնիկա» սահմանափակ պատասխանատվությամբ ընկերության «Էներգոտեխնիկա-1» հողմային էլեկտրակայանի կառուցման (0218 լիցենզիայի գործողության ժամկետը երկարաձգելու մասին» (131Ա որոշումը,
6) 2012 թվականի մարտի 27-ի «Էներգոտեխնիկա» սահմանափակ պատասխանատվությամբ ընկերության «Էներգոտեխնիկա-1» հողմային էլեկտրակայանի կառուցման (0218 լիցենզիայի գործողության ժամկետը երկարաձգելու և լիցենզիայի պայմաններում փոփոխություն կատարելու մասին» (94Ա որոշումը,

7) 2013 թվականի մարտի 27-ի «Էներգոտեխնիկա» սահմանափակ պատասխանատվությամբ ընկերության «Էներգոտեխնիկա-1» հողմային էլեկտրակայանի կառուցման (0218 լիցենզիայի գործողության ժամկետը երկարաձգելու մասին» (90Ա որոշումը: 
5. Սույն որոշումն ուժի մեջ է մտնում 2014 թվականի մարտի 29-ից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝ 
Շ. ԿԻՐԱԿՈՍՅԱՆ 

